
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                      «…..»   ……………………………… 2016  թվականի  N ……. – Ա

  ԳՈՒՅՔ ԱՄՐԱՑՆԵԼՈՒ ՄԱՍԻՆ 

      Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածները` Հայաստանի Հանրապետության կառավարությունը որոշում է.
       1. Հայաստանի Հանրապետության և Միջազգային զարգացման ընկերակցության միջև 2011 թվականի ապրիլի 1-ին ստորագրված «Համայնքների գյուղատնտեսական ռեսուրսների կառավարման և մրցունակության ծրագիր» ֆինանսավորման համաձայնագրի շրջանակներում ձեռք բերված և «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպությանը ժամանակավոր պահատվության հանձնված «ՆԻՍՍԱՆ ՆԱՎԱՐԱ» մակնիշի 15200000.0 դրամ սկզբնական արժեքով  բեռնամարդատար ավտոմեքենան (թողարկման տարեթիվը` 2015 թվական, նույնացման համարը` MNTCDOEYOG6603059, շարժիչի համարը` UD25-644907T) (այսուհետ` գույք) որպես պետական սեփականություն ամրացնել «Հայաստանի Հանրապետության գյուղատնտեսության նախարարության աշխատակազմ» պետական կառավարչական հիմնարկին և անժամկետ, անհատույց օգտագործման իրավունքով ամրացնել «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպությանը:
2. Հայաստանի Հանրապետության գյուղատնտեսության նախարարին՝ սույն որոշումն ուժի մեջ մտնելուց հետո մեկամսյա ժամկետում ապահովել որոշման 1-ին կետում նշված գույքի հանձնման-ընդունման աշխատանքների կատարումը` գույքի պետական գրանցումն իրականացնելով «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպության միջոցների հաշվին:

                                          


	                                                        ՀԻՄՆԱՎՈՐՈՒՄ
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման 

	1
	Անհրաժեշտությունը

	
	     «Գույք ամրացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Համայնքների գյուղատնտեսական ռեսուրսների կառավարման և մրցունակության ծրագիր» վարկային համաձայնագրի շրջանակներում ձեռք բերված գույքի հետագա շահագործումն ապահովելու անհրաժեշտությամբ:

	2
	Ընթացիկ իրավիճակը և առկա խնդիրները

	
	      Հանրապետության գյուղատնտեսության ոլորտում անասնաբուժասանիտարիայի և բուսասանիտարիայի գործառույթներ իրականացնող պետական ոչ առևտրային կազմակերպությունն ունի ամենագնաց ավտոմեքենայով ապահովման կարիք` պատվաստանյութերը, ախտահանության սարքավորումները հեռագնա արոտավայրեր տեղափոխելու, ինչպես նաև ախտաբանական նմուշներն  ու այլ նյութերը լաբորատորիա տեղափոխման համար:   

	3
	Տվյալ բնագավառում իրականացվող քաղաքականությունը

	
	     Հանրապետությունում գյուղի և գյուղատնտեսության զարգացման քաղաքականությունն իրականացվում է Հայաստանի Հանրապետության կառավարության 2010 թվականի նոյեմբերի 4-ի «Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարությունը և Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության կատարումն ապահովող միջոցառումների ցանկը հաստատելու մասին» N 1476-Ն որոշման պահանջներին համապատասխան:
      Նախագծի բովանդակությունը համահունչ է բնագավառում իրականացվող քաղաքականությանը:

	4
	Կարգավորման նպատակը և բնույթը

	
	    Հայաստանի Հանրապետության և Միջազգային զարգացման ընկերակցության միջև 2011 թվականի ապրիլի 1-ին կնքված  վարկային համաձայնագրով հաստատվել է «Համայնքների գյուղատնտեսական ռեսուրսների կառավարման և մրցունակության» ծրագիրը, իսկ Հայաստանի Հանրապետության ու Վերակառուցման և զարգացման միջազգային բանկի միջև 2014 թվականի օգոստոսի 6-ին կնքված վարկային համաձայնագրով` «Համայնքների գյուղատնտեսական ռեսուրսների կառավարման և մրցունակության» երկրորդ ծրագիրը  (այսուհետ երկուսը միասին` ծրագրեր), որոնք իրականացվում են Հայաստանի Հանրապետության գյուղատնտեսության նախարարության «Գյուղատնտեսական ծրագրերի իրականացման գրասենյակ»  պետական հիմնարկի (այսուհետ` պետական հիմնարկ) կողմից: Ծրագրերի գլխավոր նպատակն արոտավայրերի բարելավումն ու անասնապահության զարգացման խթանումն է հանրապետության այն համայնքներում, որտեղ բնակչության եկամուտների հիմնական աղբյուրն անասնապահությունն է:
[bookmark: _GoBack]      Համայնքներում գյուղատնտեսության զարգացմանն  օժանդակում  է  նաև «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպությունը (այսուհետ` ՊՈԱԿ), որի առաջնահերթ խնդիրներից է համայնքներին և այլ շահառուներին անասնաբուժասանիտարիայի և բուսասանիտարիայի ոլորտում ծառայությունների տրամադրումը, սակայն ՊՈԱԿ-ն ապահովված չէ ամենագնաց ավտոմեքենայով:         
      «Համայնքների գյուղատնտեսական ռեսուրսների կառավարման և մրցունակության» երկրորդ ծրագրով նախատեսված է ՊՈԱԿ-ի համար անհրաժեշտ սարքավորումների ձեռք բերում: ՊՈԱԿ-ը դիմել է   պետական հիմնարկին` խնդրելով ծրագրի շրջանակներում նախատեսված սարքավորումների ցանկում նախատեսել նաև ամենագնաց ավտոմեքենա, որն անհրաժեշտ է` վարակիչ հիվանդությունների բռնկումների կանխման և վերացման նպատակով մասնագիտական խմբի տեղաշարժման, հանրապետության հեռավոր համայնքներ և հեռագնա արոտավայրեր պատվաստանյութերի, ախտահանման սարքավորումների, ինչպես նաև ախտաբանական նմուշները և դիակները անասնաբուժական լաբորատորիա տեղափոխելու համար, հաշվի առնելով, որ շատ համայնքների և արոտավայրերի  աշխարհագրական դիրքը և եղանակային պայմաններն ամենագնաց ավտոմեքենայի բացակայության դեպքում գրեթե անհնար են դարձնում նշված աշխատանքների պատշաճ կազմակերպումն ու իրականացումը:
      ՊՈԱԿ-ի համար ամենագնաց ավտոմեքենա է ձեռք բերվել «Համայնքների գյուղատնտեսական ռեսուրսների կառավարման և մրցունակության» ծրագրի շրջանակներում` խնայված միջոցների հաշվին:
       «Գույք ամրացնելու մասին»  Հայաստանի Հանրապետության կառավարության որոշման նախագծով առաջարկվում է` «Համայնքների գյուղատնտեսական ռեսուրսների կառավարման և մրցունակության» ծրագրի շրջանակներում ձեռք բերված «ՆԻՍՍԱՆ ՆԱՎԱՐԱ» մակնիշի բեռնամարդատար ավտոմեքենան որպես պետական սեփականություն ամրացնել «Հայաստանի Հանրապետության գյուղատնտեսության նախարարության աշխատակազմ» պետական կառավարչական հիմնարկին և անժամկետ, անհատույց իրավունքով իրավունքով ամրացնել ՊՈԱԿ-ին, ինչը համապատասխանում է ՀՀ օրենսդրությանը և նշված  ծրագրի պահանջներին:

	5
	Նախագծի մշակման գործընթացում ներգրավված ինստիտուտները և անձինք

	
	      Նախագծի մշակումն իրականացվել է ՀՀ գյուղատնտեսության նախարարության աշխատակազմի և «Գյուղատնտեսական ծրագրերի իրականացման գրասենյակ» պետական հիմնարկի կողմից:

	6
	Ակնկալվող արդյունքները

	
	     Առաջարկվող որոշման նախագծի ընդունման դեպքում կապահովվի ծրագրի շրջանակներում ձեռք բերված «ՆԻՍՍԱՆ ՆԱՎԱՐԱ» մակնիշի բեռնամարդատար ավտոմեքենայի տնօրինման ու հետագա շահագործման, ծրագրի շահառուների  տեխնիկական աջակցության խնդիրների լուծումը:  
     Առաջարկվող որոշման նախագծի ընդունման դեպքում ակնկալվում են հետևյալ արդյունքները. 
      - Հայաստանի Հանրապետության գյուղատնտեսության նախարարության համակարգի մեկ կազմակերպություն` «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպությանը) կունենա անհրաժեշտ ամենագնաց ավտոմեքենա,
      - էականորեն կբարելավվի ծրագրի շահառու հանդիսացող ՊՈԱԿ-ի կողմից իրականացվող գործառույթների  արդյունավետությունը:


	                                                     1. ՏԵՂԵԿԱՆՔ
«Գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ  ՀՀ պետական բյուջեում և տեղական ինքնակառավարման մարմինների բյուջեներում ծախսերի և  եկամուտների ավելացման կամ նվազեցման մասին

	   «Գույք ամրացնելու մասին»   Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:

	                                                      2. ՏԵՂԵԿԱՆՔ
    «Գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության  մասին

	     «Գույք ամրացնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	                                                     3. ՏԵՂԵԿԱՆՔ
Միջազգային պայմանագրերով ստանձնած պարտավորություններին «Գույք ամրացնելու մասին»   Հայաստանի Հանրապետության կառավարության որոշման նախագծի համապատասխանության մասին  

	        «Գույք ամրացնելու մասին» Հայաստանի Հանրապետության կառավարության որոշման նախագիծը չի հակասում Հայաստանի Հանրապետության միջազգային պայմանագրերով ստանձնած պարտավորություններին:

	                                                      4. ՏԵՂԵԿԱՆՔ
  «Գույք ամրացնելու մասին» Հայաստանի Հանրապետության կառավարության որոշման նախագծի կազմմանը և քննարկմանը հասարակության մասնակցության մասին

	        «Գույք ամրացնելու մասին» Հայաստանի Հանրապետության կառավարության որոշման նախագծի կազմմանը և քննարկմանը հասարակությունը մասնակցություն չի ունեցել:

	                                                     5. ՏԵՂԵԿԱՆՔ
«Գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ հասարակության իրազեկվածության մասին 

	     «Գույք ամրացնելու մասին» Հայաստանի Հանրապետության կառավարության որոշման նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվելու է ՀՀ կառավարության ինտերնետային կայքում`www.e-gov.am հասցեում:


	                                      



















ԱՄՓՈՓԱԹԵՐԹ
«Գույք ամրացնելու մասին» Հայաստանի Հանրապետության կառավարության որոշման նախագծի  առնչությամբ ՀՀ շահագրգիռ մարմինների առարկությունների և առաջարկությունների վերաբերյալ
	Առարկությունների և առաջարկությունների               Հեղինակը (ամսաթիվը, համարը)
	Առարկությունների և առաջարկությունների բովանդակությունը
	Եզրակացություն


	1.  Հայաստանի Հանրապետության ֆինանսների նախարարություն                        03.11.2016 թվական                                         N 01/83-3/24859-16

2. Հայաստանի Հանրապետության տարածքային կառավարման և զարգացման նախարարություն                                            01.11.2016 թվական                                                 N 01/15/4594-16

3.  Հայաստանի Հանրապետության կառավարությանն առընթեր պետական գույքի կառավարման վարչություն                             09.11.2016 թվական                                         N 01/22.13/5795-16




























4. Հայաստանի Հանրապետության կառավարությանն առընթեր պետական գույքի կառավարման վարչություն                             12.01.2017 թվական                                         N 01/22.13/82-17

5. Հայաստանի Հանրապետության կառավարությանն առընթեր պետական գույքի կառավարման վարչություն                             20.01.2017 թվական                                         N 01/22.12/281-17

6. Հայաստանի 
Հանրապետության արդարադատության նախարարություն
05.12.2016 թվական
N 01/16113-16
	Դիտողություններ և առաջարկություններ չունի





Դիտողություններ և առաջարկություններ չունի






Առաջարկվում է`                                          որոշման նախագծի 1-ին կետում նշված բեռնամարդատար ավտոմեքենան  ամրացնել ՀՀ գյուղատնտեսության նախարարությանը, թողնելով որպես պետական սեփականություն, իսկ «Անասնաբուժասանիատարիայի և բուսասանիտարիայի ծառայությունների կենտրոն» պետական ոչ առևտրային կազմակերպությանը տրամադրել անհատույց օգտագործման իրավունքով, քանի որ` 
«Պետական ոչ առևտրային կազմակերպությունների մասին ՀՀ օրենքի 4-րդ հոդվածի 2-րդ և 3-րդ կետերի համաձայն պետական կազմակերպությունն իրավունք ունի օրենքին, հիմնադրի որոշումներին և (կամ) իր կանոնադրությանը համապատասխան` իր հայեցողությամբ տիրապետել, տնօրինել և օգտագործել սեփականության իրավունքով իրեն պատկանող գույքը, ինչի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի:






Վարչությունը որոշման նախագծի վերաբերյալ իր դիքորոշումը թողել է անփոփոխ:





Դիտողություններ և առաջարկություններ չունի:






 Դիտողություններ և առաջարկություններ չունի:
	














Ընդունվել է:
Նախագծում կատարվել են համապատասխան փոփոխություններ:




